
NOTA PREVIA

O alumnado de 2º bacharelato B xa recibiu unha copia en papel dos exercicios 1 e 2 o xoves 12 de

marzo. A relación de oracións que figura no exercicio 3 é unha copia daquela que tiñamos (2º A e 2º B)

pendente de completar. O comentario de texto é a opción A da convocatoria de xullo de 2019. Cando se

reinicie a actividade normal corrixiremos exercicios e comentario na clase, como levamos facendo todo

o curso. O obxectivo básico deste envío é manter a actividade lectiva para que esta parada altere o

menos posible o noso plan de traballo. Un saúdo e moito ánimo. 

6.



1. Explica o significado dos demostrativos nos seguintes exemplos:

1. As ovellas estaban pacendo confiadas, e nisto apareceu o lobo. (nisto = «nese momento»”)

2. Tiñan o polo xa na mesa, e nestas veu unha gaivota can e marchoulles con el. 

3. A todo isto, quen me ten as chaves do coche?

4. Estaba falando de Pedro e nesas entrou el pola porta.

5. Chegaron a iso das tres da mañá.

6. Está máis ben gorda, pero, con todo e iso, móvese coma unha troita.

7. Erguinme cedo, e iso que me gusta madrugar.

8. Berroulle moito, por iso está amoucada.

9. Busqueino en canto sitio hai, mais nin por esas, non o dei atopado. 

10. Tampouco che gusta bañarte? Ai, iso si.

11. Habería que buscar na prensa de daquela (sic) outros poemas seus. 

12. Para daquela xa teremos casa de noso.

13. Está moi desanimado, polo aquel da ida.

14. Despois de saudalo con moita aquela, preguntoume: “cantos anos tes ti?”.

15. Aquelouse moito ao saber a noticia.

16. Non me veñas agora con esas. 

17. Aqueles homes non os coñezo, e aqueloutros que están á súa esquerda tampouco os vin nunca. 

18. Ti vai por esa rúa, que eu vou por esoutra, e atopámonos logo na praza.

19. Desoutro lado do río teño unhas terras que herdei de miña nai.

20. Deixaba pasar a auga para algunhas veigas e tornábaa daqueloutras que non a necesitaban. 



2. Explica o significados dos posesivos:

1. O neno xa ten os seus seis mesiños. (os seus = «aproximadamente»)

2. Teño o meu Daniel na casa da súa avoa.

3. Non chores máis, meu filliño!

4. Despois de comer dorme a súa sesta.

5. Aquí tedes o voso café. 

6. Meu pobre!

7. Deica o cume aínda lles leva as súas dúas horas.

8. Hoxe non me dá lástima, que comeu a súa boa merenda. 

9. Elas alí están ben, gañan os seus cartos e van aos seus concertos e teatros.

10. O meu son as matemáticas.

11. Todo o mundo anda ao seu.

12. A trabe venceuse algo e non volve ao seu. 

13. Custounos o noso, pero conseguímolo. 

14. Xa leva chovido o seu. 

15. Non me veñades cunha das vosas. 

16. O vento fixo das súas nas nosas árbores.

17. Ti tamén xa pasaches as túas. 

18. Eu a ponte de decembro vouna pasar cos meus. 

19. Daquela aínda vivía mi madre, en paz estea. 

20. Tendo coche de teu podes ir e vir.

21. Vivo en casa de meu.

22. A empresa xa non precisa tanto de min, vai ela de seu.

23. A ponte xa estaba para caer e onte veuse abaixo de seu. 



3. ANÁLISE SINTÁCTICA

Esta é, como vedes, a relación de oracións que tiñamos pendente de finalizar.  Completade a análise, por favor , 

daquelas que quedaran  pendentes (da 43 en diante):

Analiza sintacticamente

1. Dicirlles que adiantabas as vacacións foi un erro.

2. Chegando xa á casa, que estaba alí mesmo ao pé.

3. Deixei lavada con lixivia toda a roupa branca. 

4. A pel parece irritada polo sol.

5. Puxo un cadro de Freixanes onde tiña aquel tapiz.

6. Os beneficios poden aumentarse centralizando a produción.

7. Non sei a onde irá dar isto.

8. Quere marchar para onde os invernos sexan máis benignos.

9. A rúa T é estreita e de terra.

10. E ás noites seguía soñando que as súas mans se pousaban nun cestiño de plumas en que alguén puxera 

dous limóns redondos.

11. Vou ir ao taller a que me amañen o aire acondicionado do coche.

12. Non me contas máis nada, así que marcho para a casa.

13. Préstame o traxe que mercaches para a voda.

14. Non puidemos chegar a tempo, porque o avión de Xaime traía corenta minutos de atraso.

15. Se non fixestes reserva, non ides ter billetes.

16. Xa me encargo eu de esperarte, conque dorme tranquilo.

17. Se o quería, vendíamo por cinco mil.

18. A roupa non se lle mollou nadiña, aínda que chovía a cántaros.

19. Murchaban coma se chovera moito por elas.

20. O médico deulle uns comprimidos para calmarlle a dor. 

21. Peor foi dármoslle a noticia á nai.

22. Dicían que estaban entre os grupos de teatro independente máis recoñecidos.

23. Facede así como vos pareza mellor. 



24. Aproveita ben o verán, que axiña veñen nove meses de inverno.

25. Non poderemos estar o sábado en Barcelona, a menos que vaiamos en taxi.

26. Na miña oficina hai persoas moi amables, pese a que non sempre o parezan.

27. Cómpre non darmos sensación de derrota.

28. El é un home honrado, traballador e bo veciño, porque eu téñolle visto detalles que non se ven en 

calquera.

29. Non me contas nada, así que marcho para a cama.

30. Vouno acabar hoxe, aínda que pase a noite sen durmir.

31. Aceptaron con moita honra representar a Pontevedra nas festas de Barcelos.

32. Se non é grave o que ten, é mellor que non estea na cama.

33. Que te compre quen non te coñeza.

34. Segundo o contrato, a empresa ten unha penalización por incumprimento de prazos, conque agora terá 

que indemnizarnos.

35. Non o vai entender, mesmo que llo expliques mil veces.

36. Mandoume que os puxese en paquetes de medio quilo.

37. Esta tea non che chega para as dúas cortinas,  a non ser amecéndolle unha tea pola beira. 

38. Pedriño liscábase con pés de la tan axiña como ventase unha loita de rapaces.

39. Débelle pasar algo, que non o vexo nada contento.

40. Se o espertastes, vaise erguer dun humor criminal.

41. Acabou os cartos en Ámsterdam, de forma que tivo que gañar para o billete.

42. Elvira estaba moi contenta porque non tiveran un só problema en toda a viaxe.

43. Ela sempre fai coma quen non oe. 

44. Era un deses fermosos días de finais de abril, se a un lle importan esas cousas.

45. Caso de que veñas, lévote á piscina.  

46. Era un deses fermosos días de outono en que ole a mar e algas.

47. Puxemos os cartos e mais traballamos na obra. 

48. Tanto fala seguido coma queda calado toda a tarde. 

49. Está a lámpada fundida ou non hai corrente. 

50. Mesmo que mo dixese meu pai, non o crería.



51. Ide onda o médico que vos dea outra receita para o avó. 

52. Ti non estabas alí, de modo que non podes dicir nada.   

53. Vou ir ao taller a que me amañen o aire acondicionado do coche.    

54. Asistiron á xuntanza malia estaren desconformes.    

55. Empezou a chover e quedei na casa. 

56. Gústanme as peras verdes pero moles. 

57. Cortaron a auga co gallo de arranxaren os canos da estrada.    

58. Non che dixen nada, que ti a min tampouco me contas os teus segredos. 

59. A egua era a mesma de antes. 

60. Tivo que botar man dela para que as cousas non fosen a maiores.    

61. Seguiu camiñando, aínda que lle doían os pés.    

62. Falar con ela é coma falarlle ao vento. 

63. Un sitio apracible pero non aburrido faríache moito ben aos nervios. 

64. Irei á praia pese a que chove moito.    

65. Eu non fun á reunión, que a min ninguén me avisou.    

66. Como ninguén me avisou, non fun á reunión.    

67. Por máis que llo pedín, non mo quixo dar.    

68. Ela desfilará de primeira, dado que é a capitá.    

69. Ou sobes ou baixas.

70. Ri tanto como chora. 

71. Teriades billetes se fixésedes a reserva con tempo.   

72. Colla á man esquerda en canto saia á estrada principal. 

73. Puxo un cadro de Freixanes onde tiña aquel tapiz. 

74. Había tantos peixes como se quería.  

75. Isto ten que estar arrombado ás doce do mediodía, de modo que recóllano todo e coloquen as cadeiras.   

76. Isto sería correcto se lle puxeses unha coma antes do relativo.   

77. Con mercarlles uns contos, xa quedas coma unha raíña.   

78. Tanto fala seguido como queda calado toda a tarde.  

79. A neniña choraba (tanto) que lle partía a un o corazón.   



80. Hai pouco tiven un soño que máis ben foi un lembrar, pois os soños moitas veces veñen da realidade.    

81. Andou sete quilómetros para poder dar a noticia de primeiro. 

82. O negocio non foi tan redondo como nun principio crían.  

83. Subía ao faiado para esconderse das visitas.    

84. Débelle pasar algo, que non o vexo nada contento.    

85. Puxeron un bar onde estaba a tenda de Uxía. 

86. Déixolle o meu bonobús a quen o precise. 

87. Vouno acabar hoxe, aínda que pase a noite sen durmir.    

88. Non o deixa nin pedíndollo por favor.    

89. Vai onda Felisa para que se tranquilice. 

90. Túa nai mandou dicirme iso para me amoleceres.    



4. Comentario de texto: 

Agora, que gastei os meus outonos
e ben entrado xa no propio inverno,
acredito no fugaz e no eterno
e só me asusta o raio, non os tronos.

Un, dende fai moitos anos, comprendeu
que todo é asegún e relativo
e ninguén é tan bo nen tan cativo,
nen podemos prescindir do propio eu.

Gardo dentro de min toda a fragancia
dos amados rincós da miña infancia
e os recendos que tiña a vella casa.

Foi chama o meu amor. Agora é brasa.
Saleta sempre. Perdón pola arrogancia:
"A luz é poderosa. A tebra, escasa."

Manuel María (1997), Sonetos á Casa de Hortas

1. Explica de maneira breve a situación vital que nos describe o poema; baséate nel pero usa as túas propias

palabras. 

2. Explica o sentido que teñen no texto as seguintes expresións: a) gastei os meus outonos e (estou) ben entrado

xa no propio inverno (versos 1-2), b) só me asusta o raio, non os tronos (verso 4). 

3. Elabora un texto expoñendo de maneira argumentada os retos que presenta para a nosa sociedade actual o

acusado envellecemento da poboación. (Extensión aprox. 200-250 palabras) 


